2016-жылдын жыйынтыгы боюнча мал чарбачылыгы жөнүндө
МААЛЫМ КАТ
Эт өндүрүү. 2016-жылдын аягына карата республикада бардык категориялардагы чарбаларында 388,5 миң тонна эт тирүүлөй салмакта өндүрүлдү, 8,2 миң тонна, же 2,2 пайызга мурунку жыл менен салыштырмалуу көбүрөөк эт өндүрүлдү. 

Эт өндүрүү жогорулашынын негизги себеби айыл чарба малдарынын башынын көбөйүшү болуп эсептелет (чочкодон башкасы). 

Мал чарбасы продукциясынын көбөйүшүнө (эт, сүт, жумуртка жана жүн) «Айыл чарбасын каржылоо-4»долбоорлорунун негизинде фермелерге берилип жаткан жеңилдетилген кредиттер жакшы жардамын берди. Мал чарбачылык тармагына коммерциялык банктар тарабынан 2016-жылдын 30-декабрына карата 11661 малчы-фермерлерге 3777731,4 миң сом жеңилдетилген кредит берилген, бул көрсөткүч жалпы айыл чарбасына берилген кредиттердин 78,2-пайызын түзөт. 

Белгилей кетчү нерсе 2016-жылдын январь-декабрь айында республиканын баардык облустар боюнча эт көбүрөөк өндүрүлгөн.

Сүт өндүрүү. 2016-жылдын январь-декабрь айында республика боюнча 1524,6 миң тонна сүт өндүрүлдү, 43,5 миң тонна, же болбосо 2,9 пайызга мурунку жылга караганда сүт өндүрүү көбүрөөк болду. 

Сүт өндүрүү республиканын бардык облустарында көбөйгөн, сүт өндүрүүнүн көлөмүнүн өсүшүнүн негизги себеби саан уйлардын башы 18,0 миң башка көбөйүшү болуп эсептелет. 

Райондор боюнча алсак, Талас районунда сүт өндүрүү 297,6 тоннага же 1,2 пайызга азайган. Эң негизги себеби селекциялык-асыл тукум жумуштары начар алып барууда. 1 уйдан орточо саан ушул райондо 43,5 кг азайган.

Жумуртка өндүрүү. 2016-жылдын аягына карата республикада 469,7 млн. даана жумуртка өндүрүлүп, же былтыркы жылга салыштырмалуу 36,7 млн. даана же 8,5 пайызга көбүрөк болгон.

Республиканын баардык облустар, Ысык-Көл облусунан тышкары жумуртка өндүрүнүн жогорлашы байкалат. Ысык-Көл облусунда 23,3 млн. даана жумуртка өндүрүлгөн, бул көрсөткүч былтыркы жылга салыштырмалуу (90,8 %) азайып кеткен (-2,3 млн. даана). Мунун негизги себеби бүгүнкү күндө Ысык-көл районунун «Шумкар» Ысык-Көл канаттуулар фабрикасынын толук иштебей токтоп калышы менен болууда. 

Райондор боюнча алсак, Чүй районунда жумуртка өндүрүү 3,8 млн.даанага азайган, же былтыркы жыл менен салыштырмалуу 62,7 пайызды түзгөн. 

Мунун себеби Чүй районундагы «Искра-Азия» ААК ишканасында 2015 - жылдын 1-январына 151277 баш тоок-короз катталса, ал эми 2016-жылдын 1–январына 83158 баш тоок-короз катталган, же болбосо 2015-жылга салыштырмалуу 68119 баш тоок-корозго кыскарган.


Жүн өндүрүү. 2016-жылы республикада бардык категориялардагы чарбаларында 12382 тонна жүн өндүрүлдү, же былтыркы жылга салыштырмалуу 102,5 пайызды түздү. Республиканын баардык облустар боюнча жүн көбүрөөк өндүрүлгөн.


Асыл-Тукум чарбачылык боюнча. Асыл-тукум чарбалык субьектилерди 2015-жылдын жыйынтыгы менен 140 дыйкан, фермерлердин чарбалары «асыл-тукум» статусун алышты. Кыргыз Республикасынын Айыл чарба, тамак аш өнөр жайы жана мелиорация министрлигинин 2016-жылдын 4-июлдагы №174 буйругунун негизинде даяардалган күбөлүктөр фермерлерге таркатылды.

- республика боюнча 7 мамлекеттик асыл тукум завод бар. Алар; Кара-Суу районундагы «Катта-Талдык», Жети-Өгүз районундагы «Оргочор», Кара-Буура районундагы «Лущихина» уяң жүндүү жана Нарын районундагы «Тян-Шань» жарым уяң жүндүү кой өстүрүүчү заводдор. Ысык-Көл районундагы №54 жылкы заводу, Баткен районундагы «Тегирмен-Башы» тыбыт багытындагы эчки өстүрүү заводу жана Сокулук районундагы «Сокулук тажрыйба чарбасы».

- 16 асыл тукум фермер чарбасы жылкы, ири мүйүздүү мал, чочко жана канаттууларды өстүрөт.

- 117 асыл тукум ферма айыл чарба малдарын көбөйтүүнүн үстүндө иштеп жатат. Анын ичинен 62 асыл тукум кой чарбасы (49814баш), 36 ири мүйүздүү мал (10383 баш), 38 жылкы (3357 баш), 2 чочко (6046 баш) жана 1 тоок (139400) жана 4 аары (1017) чарбалары (тиркеме тиркелет). 

Республикада асыл тукум малдар жалпы малдардын төмөндөгүдөй катнашын түзөт. Алсак, асыл тукум кой 0,9, асыл тукум жылкы 0.8, асыл тукум ири мүйүздүү мал 0.7, асыл тукум чочко 12, жана асыл тукум  канаттуулар 2,3 пайызын түзөт.

«Элита» малдарды уруктандыруу станциясында 01.01.2017-жылга карата 13772 доза урук  продукциясы өндүрүлдү, 9340 доза сатылды, ал эми учурда 4432 доза сакталып турат.  

Жалпы мал чарбасы боюнча 2014-2015-2016-жылдары респуликада алынган насыянын суммасы 3.670.501 сомду түзсө, анын ичинен Айыл банктан жеңилдетилген 9 пайыз менен 3 жылга асыл тукум статусун алган фермерлер 578 130 сом алышкан. Мал чарбасындагы жана асыл тукум иштери боюнча максаттуу иштерди жүргүзүү менен көйгөлүү маселелерди чечүүгө шарт түздү. 

2016-жылдын 6-июнундагы Жогорку Кеңешинин Агрардык саясат, суу ресурстары, экология жана региондук өнүгүү комитетинин «ЮСАИД долбоору тарабынан сатылып алынган асыл тукум малдарды жана талап кылынбаган айыл чарба техникалары менен жабдууларды пайдалануу боюнча чаралар жөнүндөгү» чечиминде көрсөтүлгөн маселелерди чечүү боюнча тапшырмасын аткарууга алып, насыянын мөөнөтүн 15 жылга чейин узартуу жана насыялык карызынын эсебинен асыл тукум малдарды мал катары таркатунун механизмин иштеп чыгууда Экономиканы өнүктүрүүнүн мамлекеттик фонддун жооптуу кызматкерлеринин жана мамлекеттик асыл тукум селекция борборунун адисттери тарабынан каралып жатат. 

Асыл тукум заводдорго жана фермердик чарбаларды колдоого республикалык бюджеттен субсидий берүүгө карата Кыргыз Республикасынын Өкмөтүнүн токтомунун долбоору даярдалып  жатат.

Бүгүнкү күндө республика боюнча 452 ири мүйүздүү малдарды жасалма уруктандыруу пункттары иштеп жатат. 2016-жылда 81143 баш уй кунаажындар, жана уяң жүндүү меринос койлордон 21053 баш уруктандырылды. Бул көрсөткүч өткөн жылга салыштырганда уй кунаажындардан уруктандырылганы 10879 башка көп болду. 

Азыркы мезгилде Америкадан алынып келинген букалардын жогорку сапаттагы уруктары, берилген заявкалардын негизинде ар бир районго график менен 1,5 айда бир жеткирилип берилип турат. 

Жасалма уруктандыруу 300 пункт боюнча; Республика боюнча 286 комплект жасалма уруктандыруу шаймандар таратылып, 14 комплект шаймандар бүгүнкү күнгө чейин алынбай турат. Алар; Базар-Коргон району - 7 (Палванов А), Панфилов району - 3, Жумгал, Араван, Чоң-Алай, Лейлек, Баткен райондорунан бирден комплект жасалма уруктандыруу шаймандары алынбай келүүдө. Базар-Коргон районунун агрардык өнүктүрүү башкармасынын (А.Палванов) өтүнүчү боюнча 4 комплект шаймандар накладной менен берилген, бирок бүгүнкү күнгө чейин эч кимге таркатылбай, ГФРЭге документтери оформления болбой жатат. Ал эми Панфилов району бир канча жолу эскертмелерге карабай бөлүнгөн шаймандарды албай келүүдөө.

Техник уруктандыруучулардын билим деңгээли жетишсиздигинен таратылган шаймандардын 77си иштебей турат. Алсак; Ош облусунун Алай районунда 13, азыркы учурда  техник–уруктандыруучулардын пенсия жашка келгендер жана башка жака иш издеп кеткендердин ордуна калган техник уруктандыруучулардын билим деңгээлин жогорлатуу үчүн  окутуу керектиги боюнча райондордон жана жергиликүү айыл өкмөттөрдөн кат келүүдө. Проектилер менен макулдашып ар бир региондорго  техник уруктандыруучуларды окутуу зарыл. 

Пилоттук айылдар боюнча (тиркеме тиркелет): Кыргыз Республикасынын Өкмөтүнүн 26.01.2016-жылдагы №28 буйругун аткаруу максатында пилоттук айылдардын ар бирине асыл тукум букалардын жогорку сапаттагы уруктары  жана суюк азот таратылып, пилоттук айылдын айыл өкмөттөрү менен жасалма уруктандыруу иштери боюнча  келишим түзүлдү. Мамлекеттик  селекциялык асыл-тукум борборунун  атайын буйругу менен иш чара бекилип, республиканын аймагындагы пилоттук айылдагы пункттарга атайын арзандатылган баа менен 1 доза урук 100 сомдон, азот 1 литр 60 сомдон жеткирилип берилип турат. Азыркы учурда республика  боюнча 35 пилоттук айылдарда жасалма уруктандыруу иштери жүрүп жатат.  Бүгүнкү күндө пилоттук айылдарда 8065 баш ири мүйүздүү малдар жасалма уруктандырылды. Ошондой болсо дагы кее бир пилоттук айылдарда жеткиликүү иш жүрбөй келет. Алсак; Аламүдүн районундагы  Таш-Мойнок, Ат-Башы районунун Ак-Моюн айыл өкмөтүндөгү Бирлик, Сокулук районунун Төш-Булак айыл округундагы Төш-Булак пилоттук айылда жасалма уруктандыруу иштери жеткиликтүү деңгээлде жүрбөй жатат. Ат-Башы райондук өнүктүрүү башкармасынын жана Ак-Моюн айыл өкмөтүнүн жетекчилеринин берген сунушунун негизинде Бирлик пилоттук айылдын техник уруктандыруучусунун (Нарманбетов.К) жоопкерсиздигинен пилоттук айылдын иши токтотулду (айылда башка уруктандыруучу жок). Пилоттук айылдарга айыл өкмөттөр колдоо көрсөтүп, багытсыз уруктандырууга бөгөт коюп, таначар букаларды бадага кошууга тыюу салууда. Бирок, жайлоого кеткен уйларга букалардын кошулуп кетүү мүнкүнчүлүгү бар.

Жайыт тармагы боюнча. Жүргүзүлгөн кадастрдык иштердин жыйынтыгына жана меморандумга кол коюудан баш тарткандыгына байланыштуу жайыт аянттары боюнча талаш маселелердин болгонунан 10 а/а жана 1 шаардын кадастрдык иштери аягына чыкпай калган. Ошондой эле, 3 а/а территориясында жайыттардын жоктугунан кадастрдык иштер жүргүзүлгөн эмес.

2017-жылдын аягына чейин бардык 40 а/а жана 2 шаарларга чыгуу пландалып, ал жактардан талаш маселелер изилденет жана райондук, облустук жайыттардын тышкы чек араларынын талаш маселелерин чечүүчү жумушчу комиссиялардын иштери кайтадан башталат.

“Мал чарбасын жана рынокту өнүктүрүү-1 жана 2”  Долбоорунун алкагында уюштурулган иштер жөнүндө. “Мал чарбасын жана рынокту өнүктүрүү-1”долбоору 2016-жылдын 26-январында өткөрүлгөн “Кыргыз Республикасынын менчигиндеги жайыттарды башкарууну жана пайдаланууну жакшыртуу” темасындагы тегерек стол өткөргөн. Тегерек столдун жыйынтыгы менен “Кыргыз Республикасынын менчигиндеги жайыттарды башкарууну жана пайдаланууну жакшыртуу” багытында Жайыт департаменти ченемдик укуктук актыларын реформалоо жүргүзүүдө, алып айтсак, булар төмөндөгүлөр: Кыргыз Республикасынын төмөнкү мыйзамдарына өзгөртүүлөрдүү киргизүү Долбоору иштелип чыкты:

“Жайыт мыйзамы” жана “Өз алдынча башкаруу органдары”,  “2009-жылдын 19-июнь айындагы, №386 Кыргыз Республикасынын Өкмөтүнүн токтомуна толуктоолорду киргизүү” долбоору, “Жергиликтүү өз алдынча башкаруу органдарынын ыйгарым укуктарын жайыт пайдалануучулар бирикмесине өткөрүп берүү тууралуу типтүү келишимдин” долбоору, Жайыт комитеттеринин иш аракеттерин түзүү жана уюштуруу жобосунун долбоору.

Ошондой эле, 2016-жылдын 13-июнунда Суусамыр өрөөнүндө Кыргыз Республикасынын Жогорку Кеңешинин Агрардык саясат, суу ресурстары, экология жана регионалдык өнүктүрүү боюнча комитеттин депутаттарынын катышуусу менен Суусамыр өрөөнүндөгү жайыттарды сарамжалдуу пайдалануу, алтыгана-караганды азайтуу боюнча көчмө жыйын өткөрүлдү. Көчмө жыйында алтыгана-караганды механикалык жол менен жок кылуу ыкмасын Жайыт департаменти демонстрациялап көрсөтүп берди. Жыйындын катышуучулары активдүү катышып, бүгүнкү күндөгү болуп жаткан жайыт маселелери боюнча комитеттин депутаттарына билдиришип, кызуу талкууда өткөрүлдү. Суусамыр өрөөнүндөгү алтыгана-караганды жок кылуу үчүн, химиялык, техникалык жана өрттөө ыкмаларын колдонуп  эксперимент кылуу чечими кабыл алынып, эксперимент участкаларын аныктоо жана  каражаттар менен камсыз кылуу боюнча тийиштүүлөргө тапшырмалар берилди. “Мал чарбасын жана рынокту өнүктүрүү-2” долбоорунун алкагында 2016-жылдын 12-16-июлуна чейин Департаменттин ГИС лабораториясынын адиси жана климат боюнча адис  биргеликте Жалал-Абад облусунун Кызыл-Үңкүр жайыт комитетине барып жайыттардын өсүмдүк катмарына мониторинг жүргүзүү максатында талаа жумуштарын аткарып келишти. 

2016-жылдын 22-23-июлунда Суусамыр өрөөнүндө өткөрүлгөн  малчылардын майрамын өткөрүп, үлгүлүү жайыт комитеттердин төрагаларына мактоо баракчалары  тапшырылды.


Суусамыр өрөөнүндөгү “алтыгана-караган” отоо чөбүн жок кылуу максатында түзүлгөн комиссиянын мүчөлөрүнүн катышуусу менен Департаментте жыйын өткөрүлүп, “алтыгана-караган” отоо чөбү менен күрөшүүнүн эффективдүү ыкмасын талкууга алышып, бирдиктүү чечимге келишти. Алар механикалык жана химиялык ыкмалар болуп табылды, ошондой эле эксперименталдык участкалар да такталып аныкталды.

Жайыт пайдалануучулардан топтолгон каражат боюнча. 2016-жылдын январь-декабрь айларында республика боюнча жайыт пайдалануучулардан  121.027.977 сом каражат топтолду. Өткөн жылдын ушул айларына салыштырмалуу жайыт акы 5.411.714 сомго көп жыйналды(1-таблица). 

1-таблица 
	Облустардын аталышы
	Жайыттан түшкөн жайыт акы

	
	2015-ж.
	2016-ж.
	2015-ж. салыштырмалуу, %

	1
	Баткен облусу
	8.093.220
	8.961.808
	110

	2
	Жалал-Абат облусу
	19.471.600
	22.759.500
	116

	3
	Нарын облусу
	20.460.000
	22.346.645
	109

	4
	Ысык-Көл облусу
	15.018.850
	11.700.578
	77

	5
	Ош облусу
	23 227 500
	25.609.100
	110

	6
	Талас облусу
	7.745.093
	7.947.821
	102

	7
	Чүй облусу
	21 600 000
	21 657 925
	100

	Республика боюнча
	115.616.263
	121.027.977
	104


Республика боюнча чогулган жалпы жайыт акыларынан жер салыгына Баткен облусу 1.051.466 сом, Жалал-Абад облусу 5.159.500 сом, Нарын облусу 3 870 001 сом, Ош облусу 4.055.200 сом, Талас облусу 978.074 сом, Ысык-Көл облусу 2.932.709 сом жана Чүй облусу 1 250 598 сом каражат жер салыгына төлөндү.

Жайыттардын инфраструктураларын жакшыртуу иш-чаралары жөнүндө. Баткен облусу боюнча жалпы инфраструктурага 2.452.023 сом каражат жумшалып, 310,5 км чакырым мал айдап өтүүчү жол, 26 мал суу ичүүчү жай, 21 даана көпүрө жана 9 даана каптаж, 2 купка жана 8 короо оңдолуп түзөтүлдү. 

Жалал-Абад облусу боюнча жалпы инфраструктураны жакшыртууга 5.101.500 сом каражат жумшалып, 594,8 км чакырым жол, 38 даана көпүрөлөр жана 42 каптаждар оңдолуп түзөтүлдү.

Нарын облусу боюнча жалпы инфраструктурага 4.142.519 сом каражат жумшалып, 63 км чакырым жол, 15 даана көпүрөлөр, 16 даана каптаж жана 5 даана суу ичүүчү жай оңдолуп, кайра калыбына келтирилди. Мындан сырткары ( донор  аркылуу) КЭМП- Ала-Тоо аркылуу Ак- участогундагы «Данги» суусунан өтүүгө союз убагында  курулбаган кечмеликке көпүрө курулду, донор аркылуу 203100 сомго материал берилди, калган  курулушуна жайыт  комитетинин  каражаты жана элдин салымы 179800 сом менен көпүрө  курулду же баардык чыгым 382900 сом менен  темир бетон көпүрө салынды, узуну 8 метрден  ашык, туурасы 4 метрге чукул, бийиктиги  1,70 м.

Ош облусу боюнча жалпы инфраструктураны жакшыртууга 11.309.500 сом каражат жумшалып, 657,2 км чакырым жол, 10 көпүрө курулуп, 50 көпүрөлөр калыбына келтирилди, мал суу ичүүчү жайлардан 5и курулуп, 62си кайра калыбына келтирилди жана 20 каптаждар калыбына келтирилди,  мындан башка дагы 17 башка объектилер оңолуп жакшыртылды. 

Талас облусу боюнча жалпы инфраструктурага 2 983 077 миң сом каражат бөлүнүп, 268,9 км чакырым жол, 38 көпүрөлөр жана 10 каптаж, 3 мал суу ичүүчү жайлар жана башка 1 объекти кайра калыбына келтирилди.

Ысык-Көл облусу боюнча жалпы инфраструктураны жакшыртууга 1 682 420 сом каражат бөлүнүп, 465.9 км чакырым жол, 21 даана көпүрөлөр жана 9 мал суу ичүүчү жайлар оңдотулуп түзөтүлдү.

Чүй облусу боюнча жалпы инфраструктураны жакшыртууга 359.298 каражат жумшалып, 149.7 км чакырым жол, 22 көпүрө жана 6 каптаж оңолуп түзөлдү.

Республика боюнча жалпы оңдолгон/курулган жайыт инфраструктуралары: жол-2673,5 км, көпүрөлөр-11/205 даана, каптаждар-0/103 даана, мал суу ичүүчү жайлар-5/105 жана башка объектилер-28.

Балык чарба тармагы боюнча. Кыргыз Республикасынын Айыл чарба жана мелиорация министрлиги  менен Россия Федерациясынын Айыл чарба министрлигинин ортосунда балык чарбасы боюнча кызматташтык тууралуу келишим долбоору иштелип чыкты, министрликтер менен агенттиктердин сын-пикирлерин жана сунуштарын эске алуу менен дипломатиялык каналдар аркылуу Кыргыз Республикасынын Тышкы иштер министрлиги тарабынан Россия тарапка жөнөтүлдү.


“Кыргыз Республикасынын айрым мыйзам актыларына (“Балык чарбасы жөнүндө”, “Ысык-Көл экологиялык-экономикалык системасын туруктуу өнүктүрүү жөнүндө”, “Ысык-Көл” жана “Соң-Көл” көлдөрүндө жашаган балыктын өзгөчө баалуу жана эндемикалык түрлөрүн сатып алууга, сатууга жана ташып чыгууга тыюу салуу жөнүндө” Кыргыз Республикасынын Мыйзамдарына) өзгөртүүлөрдү киргизүү жөнүндө” КР Мыйзамынын долбоору иштелип чыгылып, Жогорку Кеңештин кароосунда турат.

“2016-2025-жылдары Кыргыз Республикасында балык чарбасын өнүктүрүү” саясаты иштелип чыгып, Кыргыз Республикасынын Өкмөтүнүн сайтына жайгаштырылды. 


Өндүрүштүк маселелер. 2016 – жылы Департамент тарабынан лудога май канатынын жана баалуу лосось балыктарынын чабактарын Республиканын балык чарба көлмөлөрүнө жазгы жана жайкы коё берүү иш чаралары аяктады.

	№ к/н
	Балыктандырылган көлмөлөр
	Коё берилген чабактардын саны (млн.даана)

	
	
	Лудога май канаты
	Ысык-Көл форели
	Карп-Сазан

	
	
	План
	Факт
	План
	Факт
	План
	Факт

	1
	Ысык-Көл көлү 


	 -

1,65
	-

2,6
	0,17

0,35
	0,222

0,340
	-
	-

	2
	Сон-Көл көлү 
	2,75
	2,05
	-
	-
	-
	-

	3
	Орто-Токой суу сактагычы
	0,50
	0,55
	-
	-
	-
	-

	
	Найман суу сактагычы
	-
	-
	-
	-
	-
	0,240

	
	Папан суу сактагычы
	-
	-
	-
	-
	-
	0,450

	
	Киров суу сактагычы
	-
	-
	-
	-
	-
	1,6

	
	Жалпы 
	 4,9
	5,2
	0,52
	0,562
	 
	     2,29


Баардыгы: 8,052 млн. даана.

Товардык балык өстүрүү. Республикада 2016-жылга карата товардык балык өндүрүүнүн көлөмү  2019,26 тоннаны түздү.
	Товардык балык өндүрүү (тонна менен)
	2016-жыл

	
	2016-жылга

 план
	2016-жылга

 факт

	Бардыгы:
	1000
	2019,26



Балык запастарын коргоо. 2016-жылы балык запастарын коргоо мыйзамдарынын сакталышын камсыз кылуу үчүн, тартип бузгандар жана браконьерлер менен күрөшүү максатында Департаменттин кызматкерлери тарабынан тиешелүү иш чаралар аткарылды.

	Өткөрүлгөн рейддердин саны
	Мыйзам бузуу боюнча түзүлгөн актылар
	Укук коргоо органдарына өткөрүлгөн иштердин саны
	Кармалган шаймандар (даана)
	Коюлган доолор (сом)
	Республикалык бюджетке түшкөнү

(сом)

	124
	44
	5
	470/42560
	213000
	70623



Эскертме: Коюлган доолор 213 000 сом, республикалык бюджетке түшкөнү 70 623 сом, ал эми калган 142 377 сом акча каражатын өндүрүү иштери боюнча учурда Соттук процесстерде каралууда. 

Балык чарба ресурстарына мониторинг жүргүзүү. Балык өстүрүү - биологиялык негиздеме жана көлдөрдүн паспорту боюнча.
	2016 – жылы

	Иш чара
	Саны

	Балык чарба көлдөрүнүн паспорттору иштелип чыкты (көлдөр, атайын жасалган көлмөлөр жана бассейндер)
	46

	Балык чарба көлдөрүн колдонуу үчүн Балык өстүрүү - биологиялык негиздеме иштелип чыкты
	37


Инвестициялык долбоорлор. Бүгүнкү күндө Департамент тарабынан төмөндөгү долбоорлор ишке ашырылууда:

 - “Кыргыз Республикасында балык уулоо жана аквамаданиятты туруктуу өнүктүрүү” боюнча ФАО GCP/KYR/012/FIN 3 жылдык эл аралык долбоору. Долбоордун бюджети 1,980 миң АКШ доллары. Бул долбоордун максаты балык продукциясын өндүрүүдө балык чарбасындагы мүмкүнчүлүктү жогорулатуу, аквамаданият жана балык уулоодо азыркы заманга ылайык башкарууну киргизүү, Соң-Көл жана Ысык-Көл көлдөрүндөгү балык запастарын сактоо. 
 - Балык жемдерин чыгаруу жана колдонуу, аларга болгон баалардын тариздерин өркүндөтүү жолу менен айыл аймактарын өнүктүрүү жана азык-түлүк коопсуздугун камсыз кылуу үчүн аквамаданият азыктарын өндүрүүнү көбөйтүү «TCP/SEC/3502» Долбоору. Долбоордун максаты балыктарга гранулдук жемдерди чыгаруу цехин Ош облусунун Өзгөн районундагы мамлекеттик Өзгөн балык чарбасына куруу. Долбоордун мөөнөтү 2 жылды түзүп, бюджети 336 миң АКШ доллар.

Ветеринариялык дары-дармек каражаттарын, тоюттарды жана тоют кошулмаларын каттоо жана сертификаттоо боюнча борборунун 2016-жылы аткарылган иштери.
1. Россия Федерациясынын жана Кыргыз Республикасынын Өкмөттөрү аралык – Кыргыз Республикасына техникалых жардам кылуу макулдашуусуна ылайык, ветеринардык препарараттардын сапатын контролдоо лабораториясын заманбап жабдуулар менен камсыздоого 283500 АКШ доллары каралып, Россия Федерациясы менен макулдашылды. Учурда россиялык «Крокус» компаниясы аркылуу лабораториялык жабдуулардын алынып келүүсүнө жана аларды орнотууга орундар дайындалды.
2. Кыргыз Республикасынын аймагында мамлекеттик каттоодон, сертификаттоодон өктөн ветеринардык препараттардын жана тоют кошумчаларынын тизмегин бирдиктүү электрондук системада жүргүзүүгө, Борборду компьютердик жана башка керектүү жабдыктар менен камсыздоого 70000 АКШ доллары, каралган. Азыркы учурда, компьютердик жана башка керектүү жабдыктар алынып келинди. Ошондой эле, компьютердик программалар менен камсыздоо иштери жүргүзүлүүдө. 

3. Евразиялык экономикалык биримдигинин бажы аймагында ветеринардык дары-дармек каражаттарынын, тоют кошумчаларын, диагностикалык каражаттарын, дезинфициялык, дезинсекциялык жана дезакаридциялык каражаттарынын кайрылуусундагы Эрежелерди иштеп чыгуу жумушчу тобуна Борбордун эксперттери катышууда. 2016 – жыл ичинде, Москва шаарында Евразиялык экономикалык комиссиясында жумушчу топтун 4 oтуруму болду, жана ошондой эле видеоконференция форматында 8 отурум болуп өттү.

4. ЕАЭБнин мүчөлөрүнөн түзүлгөн комиссия 2016- жылдын 11-16- декабрына чейин, 2016- жылынын 11-15 июлунда берген сын пикирдин негизинде аткарылган иш аракеттерди баалоо максатында Борбордун аткарган иш чаралары менен таанышып отчетту түзүлдү.
5. Көйгөйлүү маселе болуп Борбордун сыноо лабораториясы жаналабораториялык жандыкттарды кармоо жайды (виварийди) GLP систмасына шайкеш келтирүү болуп калууда.

6. Борбордун адистери продукцияны контролдоо жана шайкештигшин балоо боюнча кыска мөөнөттөгү окуу курстарын КР Экономика министрлигинин алдындагы персоналдын билим деңгээлин жогорулатуу борборунан дайыма өтүүдө.

7. РФ Россельхознадзор мамлекеттик мекемесинин жана ФГБУ «ВГНКИ» адистери менен биргеликте «ветеринардык дары-дармек каражаттарынын жана тоют кошумчаларынын мамлекеттик каттоосу, сапатын эксперизиялоосу» боюнча окуу программасы иштелип чыгып, сметасы макулдашылып, 2016 – жылдын 14- ноябрь айынан – 24- декабрь айына чейин окуу курстарынан 12 адис өтүп, окуу күбөлүгү тапшырылды.
Ветеринариялык дары-дармек каражаттарын жана тоют кошулмаларынын мамлекеттик каттоосу жана сертификаттоосу 

2016- жылдын 12 айында мамлекеттик каттоого келип түшкөн 238 аталыштагы ветеринардык препараттардын каттоо документтери изилденип, сапаты текшерилип, каттоодон өткөрүлдү.

Каттоодон өткөн ветеринардык препараттардын 369 аталышы сертификаттоодон өткөрүлдү.

Ветеринардык дары-дармек каражаттарын сертификаттоо боюнча органын аккредитациядан өткөрүү максатында 17065 - эл аралык стандарттка ылайыкталып Кыргыз аккредитация борборуна иш кагаздар дайындалып берилип, азыркы учурда, Кыргыз аккредитация борборунун эксперттери тарабынан берилген экинчи редакциядагы сын – пикирлердин негизинде иштелип чыгарылууда.

8. 2016 -жылындагы 12 ай ичинде 268 ветеринардык дары-дармек жана тоют кошулмаларынын сапаты экспертизадан отуп, сыноо протоколдору берилди. 

9. Кыргызстан ичиндеги лаборатория аралык текшеруу программанын ичинде Россия Федерациясынындагы лабораторияларынын араларында 6 аталыштагы 6 турү боюнча анализ жүргүзүлдү. Жыйынтыгы канааттандыраалык болду. Португалиянын университети менен ОРСП тарабынан каржыланып лаборатория аралык текшеруу программасы боюнча суйлөшүүлөр жүргүзүлүп жатат.

10. Кыргыз аккредитация борбору (КАБ) тарабынын март айында инспекциялык текшерүүдөн өттү, июнь айында текшерүүнүн жыйынтыгы ийгиликтүү болгондуктан КАБдын буйругу чыкты. 

11. Аккредитациянын талабына ылайык тендер аркылуу ареометрлер, эксикатор, эксикаторго колдонуучу реактивдер, эки кондиционер, электрондук тараза сатып алынды жана ареометрлер калибровкадан өткөрүлдү;

12. Тоют кошулмадары боюнча микробиологиялык жана химиялык эксперименттерге каралган көрсөткүчтөр боюнча прейкуранттын долбоору иштелип чыкты.

13. КР Өкмөтүнүн «зыяндуулугу жөнүндө» токтомуна, режимдик комиссиянын чечиминин негизинде «I-IV потагендүү микроорганизмдер менен иштөө» боюнча зыяндуулукка лабораторияынын кызматкерлерине 30% эмгек акысын жогорулатуу максатында ДГСЭН МЗ менен бирге иш чаралар жүргүзүлүп, кызматкерлерге 30% кошумча ай сайын төлөнүп берилип жатат.

14. МЭБке караштуу эл аралык эксперт менен лабораториянын иши каралып,  рекомендациялары алынды.

15. GLPнын талабына ылайык лабораториянын проектисин түзүү организациясы менен сүйлөшүү жүргүзүлүп финансылык каражаттын өлчөмү аныкталды.

16. ЕАЭБнин талабына ылайык регироналдык ветеринардарга семинар өтүү максатында техникалык документациясын иштеп чыгууга эл аралык эксперт чакырууну ОРСП каржылоосу менен жүргүзүлүп жатат.

17. Жугуштуу дана дени сак виварий сектору 2016- жылдын 12 ай ичинде 229 аталышы ветеринардык дары дармек каражаттарынын сапаты экспертизадан өткөрүлдү.

18. Административдик корпуска суу системасы орнотулду. 

19. 35 метр аралыка канализация системасы жүргүзүлдү жана тышкы суу системасы орнотулду, суу чыгаруучу насос жылууланып кышкыга даярдалды.

20. Жандыктар кармалуучу жайлар дезинфекция и дезинсекциядан өткөрүлдү.

21. Виварийдеги дени сак лабораториялык жаныбарларды бөлүү максатында Мамлекеттик асыл тукум чарбасынын балансынан борбордун балансына «Элита» чарбасы өттү.

22. Ветеринардык дары дармек каражаттарын жана тоют кошумчаларынын өндүрүлүшүнө, каттоосуна, сертификаттоосуна жана колдонуусуна болгон талаптарды ЕАЭС талаптарына шайкеш келтирүү максатында, төмөндөгү укуктук-ченемдик актылардын долбоору иштелип чыгарылды. 

- «Кыргыз Республикасындагы лицензия-уруксат берүү тутуму жөнүндө» «Кыргыз Республикасынын мыйзамынын долборуна өзгөртүүлөрдү жана толуктоолорду киргизүү жөнүндө» Мыйзам долбоору

- Кыргыз Республикасынын Өкмөтүнүн 2013 –жылдын 5 августундагы № 444 токтому менен бекитилген “Ветеринардык дары-дармек каражаттарынын коопсуздугу жөнүндө Техникалык регламентке өзгөртүүлөрдү жана толуктоолорду  киргизүү токтом долбоору.

- Кыргыз Республикасынын Өкмөтүнүн 2014-жылдын 22-майындагы № 268 токтому менен бекитилген «Тоюттардын жана тоют кошумчаларынын коопсуздугу жөнүндө» Техникалык регламентке өзгөртүүлөрдү жана толуктоолорду  киргизүү токтом долбоору

Инвестиция боюнча. Ветеринардык дары-дармек каражаттарын, тоют жана тоют кошумчаларын каттоо жана сертификаттоо боюнча борбордун туруктуулугун камсыздоо максатында Эл аралык айыл чарбасын өнүктүрүү фондусунун колдоосу менен, «Мал чарбачылыгын жана рынокту өнүктүрүү-1» долбоорунун алкагында техникалык жана каржылоо жардам иретинде «Ветеринардык дары – дармек каражаттарынын сапатын контролдоону күчтөндүрүү» программасы түзүлдү. Аталган долбоордун алкагында үстүбүздөгү жылга жергиликтүү мамлекеттик жана жеке ветеринардык адистерге, ветеринардык дары каражаттарынын жана тоют кошумчаларынын айлануу чөйрөсү жөнүндө тренингтерди уюштуруу иш чаралары каралган.

Азыркы учурда окуу модулу жана таратып берүүчү материалдар иштелип чыгууда.

Жогоруда көрсөтүлгөндөрдөн тышкаары ушул долбоордун алкагында төмөндөгү иштер аткарылды.

1. ЕАЭС алкагында күтүлүп жаткан лаборатордук жабдыктарды колдонуу боюнча эларалык эксперттерди жалдоо боюнча билдирме берилди.

2. Эл аралык GLP талаптарына дал келүүчү лаборатория боюнча Борбордун адистерин окутуу боюнча билдирме берилди.

3. АЧДБ- адистери менен биргеликте алдыдагы жумуштарды пландаштыруу боюнча отуруму өткөрүлдү. 

4. Аткарылган иш чаралардын отчеттору тапшырылды жана 2017- жылга иш планы түзүлүп бекитилди.

